
Abstract 

 

 The mines, roads and border crossing points in the Late Antique period represented places 

that were of great importance for the development of the economy in a society. Because of this 

significance, these economic places in the Late Antiquity were protected in purpose to defend 

themselves from various hostile activities. The protection of the economic places during this period 

was realized through the construction of fortifications.These types of fortifications from the Late 

Antique period are also found in the regions of Vinica, Kochani, Shtip and Sveti Nikole. 

 Поволните природно-географски карактеристики на виничкиот, кочанскиот, 

штипскиот и светиниколскиот регион им овозмиле во доцната антика директно или 

индиректно да придонесат како за локален така и за државен стопански развој. 1     

Благодарение на ваквите карактеристики како и културниот и техничко-технолошкиот развој 

на човекот од овој временски период, експлоатацијата на рудни богатства, градежништво, 

грнчарство, обработка на дрво, ковачки занает, кожарство, земјоделие, сточарство 

претставувале дејности кои биле застапени во овие региони во доцната антика. Но за размена 

на  производите и стоките добиени од рудниците, занаетчиството, стопанството и 

земјоделството потребни биле и добри комуникациски врски кои се остварувале преку 

изградба на патишта. Економски придонес имале и граничните премини кај кои се вршело 

наплата на царина на стоки при премин од една во друга провинција на Царствотот чии 

давачки претставувале значаен дел од неговите приходи.2 (Пошироко во Проева 1994: 119-125 

 
1 Во доцната антика територииите на  виничкиот, кочанскиот, штипскиот и светиниколскиот регион биле во 

рамките на Римското Царство до 395 година, каде по неговата поделба тие припаѓале на Источнотот Римско 

Царство – Византија. Во рамките на наведените региони спаѓаат териториите на следните општини: Општина 

Виница во виничкиот регион; Општините Кочани, Зрновци и Чишиново-Облешево во кочанскиот регион; 

Општините Карбинци и Штип во штипскиот регион; Општина Свети Николе во светиниколски регион. 
2 Промените на границите на римските провинции (административна поделба) на Балканот во раната и доцна 

антика влијаеле и на териториите на споменатите региони кои во одредени периоди некои нејзини делови 
претставувале и провинциска граница. 



и Микулчиќ 1999: 281-283)  

 Меѓутоа претходните искуства од нападите на големите племиња и нивните 

пустошења низ Царството наметнале во доцната антика да се превземат мерки и активности 

со кои ќе се заштитата и одбранат населените и други значајни места.3 ( Археолошка карта на 

Р. Македонија 1994: 140). Како други значајни места кои тогаш се заштитувале биле 

рудниците, патиштата и граничните премини. Секако дека со ова во тој период се опфатени и 

денешните територии на виничкиот, кочанскиот, штипскиот и светиниколскиот регион. 

 Како главна мерка и активност која помогнала во одбраната и заштитата не само кај  

населените туку и кај стопанските места претставувало нивното утврдување. Но кај некои 

стопански места само се вршело реконструкција на постоечките раноантички утврдувања 

додека кај други се граделе нови. Кај утврдувањата во доцноантичкиот период се користеле 

нови градителски техники и се применувале разни иновации што придонело за поефикасни 

утврдувања во однос на оние раната антика. Во споменатите региони се применувале три 

градежни техники: opus caementicum, opus incertum и opus emplecton. (Нацев 2013: 60) 

Утврдувањата на стопанските места покрај одбранбените ѕидини содржеле и други 

одбранбени елементи како што биле кули, ровови. Застапеноста на овие елементи била 

различна кај утврдувањата, односно зависела од  видот, намената и местоположбата на 

истите.4 

Утврдувањето во доцната антика на стопанските капацитети како што биле рудниците 

и патиштата како и граничните премини зависело од нивното стратешко значење за локалната 

и државната економија. Во виничкиот, кочанскиот, штипскиот и светиниколскиот регион 

вакви утврдувања егзистирале во доцноантичкиот период. Врз основа на ова може да се каже 

дека на споменатите простори постоеле доцноантички руднички, крајпатни и гранични 

стражи - утврдувања. 

Во виничкиот, кочанскиот, штипскиот и светиниколскиот регион досега се откриени 

следните доцноантички руднички стражи – утврдувања: Самовилец – с. Грлјане, Виница; 

Дефовово Градиште – с. Крушево, Виница; Долно Градиште – с. Долно Градче, Кочани; 

Градиште – с. Јастребник, Кочани; Градиште – с. Мородвис, Кочани; Градиште – с. 

Нивичани, Кочани; Св. Спас – с. Полаки, Кочани; Градиште – с. Соколарци, Кочани; Кале – 

с. Долани, Штип; Мал Град (Хисар) – с. Црешка, Штип. 

 
3 Македонското подрачје било зафатено од готските наезди и пустошења во 268 и 269 година каде настрадале 

речиси сите градови и гратчиња, а  најголем број од нив никогаш веќе не биле обновени;  
4 Така на пример кај некои кои имале поголема природна бранетост или пак немале некое големо стратешко 

значење не биле во целост застапени сите одбранбени елементи, за разлика од оние кај кои истите биле 

присутни во што поголем број со цел за поефикасна одбрана. Ваквото согледување е резултат на анализа и 

процена на материјалите од истражувањата за доцноатничките места во Брагалничкиот басен  дадани во  
Археолошка карта на Р. Македонија, Т. II, (Скопје, 1996) и Антиката во Брегалничкиот басен, (Штип, 2013). 



Утврдувањето Самовилец е лоцирано на околу 400 м јужно од маалото Маниловци, с. 

Грљани. Неговата местоположба му овозможувала добра одбрана од непријателски напади 

бидејќи било сместено на висок рид со доминантна положба над околината. Кај одбранбените 

ѕидови на утврдувањето е забележано дека постоела една кула. 

Со околу 1 хектар површина која била затворена со одбранбени ѕидови на кои имало 

една одбранбена кула, Дефовово Градиште се наоѓа на 1 км источно од селото Крушево. Ова 

рудничко утврдување било сместено на зарамнето плато на врв што му овозможувало 

поголема прегледност на околината но и поефикасна одбрана. 

На стрмно висок рид кој се наоѓа кај утоката на Мала и Голема Река во вештачкото 

езеро Гратче е сместено Долно Градиште. (Нацев 2013: 211) Ова утврдување имало 

површина од околу 2 хектари и во него се обработувала железна руда. Се претпоставува дека 

ова утврдување во делот на одбраната имало помош и од друго утврдување (Горно Градиште), 

кое се наоѓало во негова близина, поточно на левата страна од утоката на Голема Река во 

езерото Гратче. 

Во планински предел близу селото Јастребник, на висок рид кој се наоѓа на десната 

страна на Голема Река е лоцирано утврдувањето Градиште. Неговите одбранбени ѕидови 

опкружувале простор од околу 3 декари. 

Семестено во подножјето на Плачковица кај селото Мородвис, на 580 м.н.в. 

утврдувањето Градиште имало добра природна бранетост. Неговите одбранбени ѕидови биле 

зајакнати со 5 кули. (Микулчиќ 1999: 411) 

Утврдувањето Градиште е со локација на северниот раб на селото Нивичани на еден 

висок рид со доминантна положба над околината. Неговата површина изнесувала околу 0,7 

хектари. Се претпоставува дека во него била донесувана и обработувана руда од блиските 

злетовски рудници.5 

Кај утоката на долот Лиса во Беровска Река место кое е во близина на селото Полаки, 

има вештачки зарамнет врв на кој се наоѓа рудничкото утврдување Св. Спас. Неговите 

одбранбени ѕидови затворале простор од 2,5 декари. 

На 2 км северно од селото Соколарци, на висок рид може да се најде утврдувањето 

Градиште. Тоа имало површина од околу 1,5 хектари, а неговите одбранбени ѕидови биле 

зајакнати со една одбранбена кула. (Микулчиќ 1999: 411) 

Утврдувањето Кале е лоцирано на 1,5 км јужно од селото Долани, на еден рид со 

доминантна положба над околината. Било со површина од 2,4 хектари, а ширината на 

одбранбениот ѕид изнесувала 1,2 метри. Покрај ѕидот кај ова утврдување се забележани и три 

одбранбени кули. (Микулчиќ 1999: 414) 

 
5 Според размислување на археологот Илинка Атанасова. 



На 15 км јужно од Штип во околината на Црешка е лоцирано утврдувањето Хисар. 

Било сместено на зарамнета карпа околу која врти река што му давало добра природна 

бранетост. Во утврдувањето се обработувала железна руда која била донесувана од копови во 

околината. (Микулчиќ 1999: 268) 

Како доцноантички патни стражи во виничкиот, кочанскиот, штипскиот и 

светиниколскиот регион досега се евидентирани следните: Градишки рид – с. Градец, 

Виница; Кале – с. Истибање, Виница; Лаки – с. Лаки, Виница; Шилест Рид – Кочани; 

Градиште – с. Пиперово, Штип; Кала (Коџоман Кааси) – с. Пухче, Штип; Хисар – с. Хаџи 

Хамзали, Штип; Исар – Штип; Градиште – с. Долно Ѓуганци, Свети Николе. 

 Во близина на селото Градец, поточно неговата југоисточна периферија на една 

височинка било сместено утврдувањето Градишки рид. Неговата површина изнесувала 

околу 0,5 хектари, а вршело заштита на патот Астибос – Партикопол. 

Кале е лоцирано на 2 км североисточно од селото Истибања, на висок рид кој се 

издига над патот за Делчево, за што се претпоставува дека утврдувањето било дел од 

заштитата на патниот правец Астибос – Скаптопара. Темелите на одбранбениот ѕид биле со 

ширина од 1,4 метри.(Нацев 2013: 181) Површината на утврдувањето изнесувала 0,25 

хектари, а покрај одбранбениот ѕид било зајакнато и со една кула. (Микулчиќ 1999: 409) 

Местоположбата на Градиште е на висок рид со доминантна положба  кој се наоѓа на 

5 км западно од селото Лаки. Утврдувањето имало функција да го штити патот  Астибос – 

Партикопол. Неговите одбранбени ѕидови опкружувале простор од околу 0,2-0,3 хектари. 

На северната периферија на Кочани, на зарамнето плато се наоѓа утврдувањето 

Шилест Рид. Се претпоставува дека неговата функција била да врши заштита на некој 

локален пат кој поминувал низ Осоговието.(Група автори 2013: 23-24)  Површината на ова 

утврдување била околу 0,5 хектари. 

Утврдувањето Градиште е лоцирано на западниот крај на селото Пиперово каде се 

издига сртот на планината Серта. Одбранбените ѕидови на ова утвдување опкружувале 

простор од околу 2,3 хектари. 

 Околу 600 м западно од селото Пухче, на едно тркалезно плато, на ридот Кала се 

наоѓа стражата Кала (Коџоман Кааси). Утврдувањето имало површина од околу 1,5 хектари. 

Во негова близина се наоѓа населба позната како Градиште и за неа се претпоставува дека 

функционирала како економија за потребите на Кале. (Нацев 2013: 268) 

Во близина на селото Хаџи Хамзали, со стратешка положба на планината Серта,  е 

сместено крајпатното утврдување Хисар. Тоа претставувало дел од заштитата на патниот 

правец Хераклеа – Стоби – Пауталија. (Микулчиќ 1999: 229) Хисар зафаќал површина од 0,6 

хектари. 



Утврдувањето Исар е сместено на истоимениот рид во западниот дел на Штип. Оваа 

крајпатна стража контролирала крстопат од кој поаѓале патишта кон исток, северо-исток и 

север, но и низ кој поминувал патот Хераклеа – Стоби – Пауталија.6 Површината на ова 

утврдување изнесувала околу 3 хектари. (Микулчиќ 1999: 414) 

На јужниот крај на селото Долно Ѓуганце, на висок рид опкружен со стрмни падини, е 

сместено Градиште. Ова утврдување го штитело патниот правец Хераклеа – Стоби – 

Пауталија. Неговата површина била околу 4 хектари.(Нацев 2013: 308) Покрај одбранбениот 

ѕид, утврдувањето било зајакнато и со 2 одбранбени кули.(Микулчиќ 1999: 413) 

Според досегашните истражувања во виничкиот, кочанскиот, штипскиот и 

светиниколскиот регион се познати следните доцноантички гранични утврдувања – стражи: 

Кале – с. Блатец, Виница; Бигланско Градиште – с. Лаки, Виница; Градиште – с. Кучичино, 

Кочани; Црвен Камен – с. Теранци, Кочани; Градиште (Лозен) – с. Горни Балван, Штип; 

Градиште (Киево) – с. Горни Балван, Штип;  Градиште (Шаренковец) – с. Горно Трогерци, 

Штип; Кула – с.Судиќ, Штип; Градиште – с. Горно Ѓуѓанце, Свети Николе; Градиште – с. 

Мечкуевци, Свети Николе; Градиште – с. Трстеник, Свети Николе. 

  Кале е лоцирано источно од с. Блатец на висок рид со доминантна положба. 

Утврдувањето имало површина од околу 0,5 хектари. 

На 4 км југоисточно од с. Лаки, од десната страна на патот Виница – Берово, се наоѓа 

утврдувањето Бигланско Градиште. Неговата површина изнесувала околу 1,5 хектари. 

Според досегашните истражувања покрај одбранбениот ѕид, кај ова утврдувањето од јужната 

страна е откриен и вештачки изведен ров (фоса) кој овозможувал поефикасна одбрана.(Нацев 

2013: 187) 

Градиште било сместено на висок рид со доминантна положба, кој се наоѓа на 3 км 

јужно од с. Кучичино. На врвот од ридот има зарамнето плато на кое одбранбените ѕидови на 

утврдувањето опкружувале простор од околу 7 декари. 

Во подножјето на планината Плачковица на местото викано Рамни Ниви кое се наоѓа 

на 3,5 км југоисточно од с. Теранци и на 1,5 км југозападно од селото Видовиште било 

сместено утврдувањето Црвен Камен. Површината на ова утврдување изнесувала околу 0,3 

хектари. (Микулчиќ 1999: 411) 

 На 2 км од с. Горни Балван, од левата страна на асфалтниот пат кој води од Горни 

Балван за Долни Балван е лоцирано утврдувањето Лозен. Високиот рид на кој што било 

сместено утвдувањето овозможувал да истото има доминантна положба над околината. Лозен 

имало површина од околу 0,5 хектари а покрај одбранбените ѕидови, располагало и со една 

 
6 Покрај патот Хераклеа – Стоби – Пауталија кој поминувал низ овој крстопат, од него започнувале и патните 

правци Астибос – Скаптопара, Астибос – Партикопол како и  Осоговскиот пат. Овие патни правци се 
опишани  во Антички градови во Македонија од Иван Микулчиќ. 



одбранбена кула. (Микулчиќ 1999: 414) 

 Сместено на високиот рид  Киево, на тромеѓето помеѓу селата Долно Трогерци, 

Батања и Горни Балван, утврдувањето Градиште (Киево)  имало добра контрола над 

околниот терен. Одбранбениот ѕид на утврдувањето бил со широчина од 2,5 метри.7 Ѕидот 

опкружувал простор од 3,5 хектари. (Микулчиќ 1999: 414) 

Градиште (Шаренковец) се наоѓа на висок рид, на северниот раб на селото Горно 

Трогерци. Ваквата местоположба на утврдувањето му овозможувала прегледност и контрола 

на Овчеполската и Злетовската котлина. Неговата површина изнесувала околу 0,1 хектар. 

Со површина помала од 1 хектар утврдувањето Кула било сместено на висок рид кој се наоѓа 

источно до селото Судиќ, од левата страна на Судичка Река. Одбранбените ѕидови на 

утврдувањето биле со широчина од 1,5 метри.(Нацев 2013: 290) Неговата одбрана била 

зајакната со три кули. (Микулчиќ 1999: 414) 

Градиште се наоѓа на 2 км западно од с. Горно Ѓуѓанце, на висок рид со зарамнето 

плато. Утврдувањето било со површина од околу 1 до 1,5 хектари. 

Утврдувањето Градиште се наоѓа на југоисточната страна на с. Мечкуевци, на еден 

голем рид кој доминира над околината. Одбранбените ѕидови на ова утврдување опкружувале 

простор од околу 2 хектари. 

На 3 км западно од с. Трстеник и околу 1,3 км јужно од манастирот Ѓуриште е лоцирано 

Градиште. Утврдувањето имало површина од 2,5 хектари а неговите одбранбени ѕидови биле 

зајакнати со 5 одбранбени кули. (Микулчиќ 1999: 413) 

 

 Summary 

The need for protection of the mentioned Late Antique economic places indicates their 

necessity and importance for the economy and in general for the life of the people of that period in 

the area that is now within the regions of Vinica, Kocani, Stip and Sveti Nikole, and of course 

within wider territorial frames. For the safe functioning of such economic places, ie, to prevent 

damage, destruction, conquest or looting by the enemy, through the construction of fortifications 

reinforced with additional defensive elements gave the necessary security and protection, while 

allowing them to be protected from hostile actions. Some of them functioned as a defense system or 

were part of a similar one that covered (defended) a certain territorial whole or strategically 

important area. Besides the late antiquity, some of these mine, road and border fortifications - 

guards, due to their respective defense capabilities, had the same function or were transformed for a 

different purpose in the following centuries. 

 

 
7 Трајче Нацев, Антиката во Брегалничкиот басен…., 243. 

